
 
 

VENDIM  

 

 

Data e miratimit: 16 mars 2012 

 

Lënda nr. 212/09 

 

Radojka SHQEKIQ 

 

kundër 

 

UNMIK-ut   

 

 

Paneli këshillëdhënës për të drejta të njeriut, në seancën e mbajtur më 5 prill 2012, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, vendosë si në vijim: 

 

 

I. PROCEDURA PARA PANELIT 

 

1. Ankesa është parashtruar më 22 prill 2009 dhe është regjistruar më 30 prill 2009.   

 

2. Më 29 dhjetor 2011, Paneli ia komunikoi lëndën Përfaqësuesit Special të Sekretarit të 

Përgjithshëm (PSSP) në mënyrë që të merr komentet e UNMIK-ut lidhur me 

pranueshmërinë e lëndës. Më 10 janar 2012, UNMIK-u dha përgjigjen e vet.     

 

 

 

II. FAKTET  

 

3. Prindërit e ankueses, z. Millan Stalletoviq dhe znj. Marica Stalletoviq, janë zhdukur nga 

shtëpia e tyre në Gjakovë më 24 korrik 1999 dhe nuk janë kthyer më. Ankuesja pretendon 

se pjesëtarët e Ushtrisë Çlirimtare të Kosovës kanë kidnapuar dhe më pastaj kanë vrarë 

prindërit e saj.      

 

4. Më 28 dhjetor 2001, Komiteti Ndërkombëtar i Kryqit të Kuq ka lëshuar kërkesën për 

gjurmim për z. Millan Stalletoviq dhe znj. Marica Stalletoviq.  

 

5. Mbetjet mortore të viktimave i ka gjetur Policia e UNMIK-ut në varrezat e Brekocit në 

Gjakovë, në tetor të vitit 2002. Autopsitë janë kryer më 8 dhjetor 2002 nga Zyra e 

UNMIK-ut për Persona të Zhdukur dhe Mjekësi Ligjore (ZPZhML). Shkaku i vdekjes së 

znj. Stalletoviq është përcaktuar përmes autopsisë, ku thuhet se ajo ka vdekur nga plaga 

me armë të zjarrit në shpinë. Shkaku i vdekjes së z. Stalletoviq është përcaktuar përmes 

autopsisë. Ku thuhet se ai ka vdekur nga plaga me armë zjarri në gjoks. Gjatë zhvarrimit, 

mbetjet mortore të z. Stalletoviq janë gjetur së bashku me një palë pranga të ngjitura në 

parakrahun e djathtë. Datat e vdekjes nuk kanë mundur të përcaktohen saktësisht, dhe 

rrjedhimisht janë regjistruar si para datës 8 dhjetor 2002. 

 

6. Më 11 prill 2003, Komisioni Ndërkombëtar për Persona të Zhdukur ka identifikuar 

mbetjet mortore të viktimave pas analizës së ADN-së. Më 5 maj 2003, ZPZhML ka 

lëshuar certifikatat e vdekjes për z. dhe znj. Stalletoviq. Më 23 maj 2003, mbetjet mortore 

të viktimave u janë kthyer të afërmve të tyre.   

 

7. Më 9 dhjetor 2008, përgjegjësia e UNMIK-ut për gjyqësorin e Kosovës përfundoi dhe 

Misioni për Sundim të Ligjit i Bashkimit Evropian (EULEX) morri kontrollin e plotë 

operacional në fushën e sundimit të ligjit, pas deklaratës së bërë nga kryetari i Këshillit të 

Sigurimit të Kombeve të Bashkuara më 26 nëntor 2008 (S/PRST/2008/44), përmes së 

cilës mirëpritet angazhimi i vazhdueshëm i Bashkimit Evropian në Kosovë. 

 

 

III. ANKESA  

 

8. Ankuesja ankohet për dështimin e pretenduar të UNMIK-ut që të bëjë hetimin e duhur të  

kidnapimit dhe vrasjes së prindërve të saj.    

 

9. Paneli konsideron se ankuesja mund të thuhet se thirret në shkeljen e së drejtës për jetë të 

prindërve të saj, e cila garantohet me nenin 2 të Konventës Evropiane për të Drejta të 

Njeriut (më tutje në tekst KEDNj).  

 

 

IV. LIGJI 

 

10. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të parapara 

në nenin 1, 2 dhe 3 të Rregullores së UNMIK-ut nr. 2006/12. 

 

 

11. Në esencë, ankuesja pohon se nuk ka pasur hetim të duhur penal për zhdukjen dhe vrasjen 

e prindërve të saj.  

 

12. Në komentet e tij, PSSP-ja nuk ngritë ndonjë vërejtje për pranueshmërinë e ankesës.      

 

13. Paneli konsideron se ankesa në bazë të nenit 2 të KEDNj-së ngritë çështje serioze të 

fakteve dhe të ligjit, përcaktimi i të cilave duhet të varet në shqyrtimin e bazueshmërisë. 

Rrjedhimisht, Paneli vjen në përfundim se kjo pjesë e ankesës në shikim të parë nuk është 

e pabazuar në bazë të nenit 3.3 të Rregullores së UNMIK-ut nr. 2006/12. 

 

14. Nuk është përcaktuar ndonjë bazë tjetër për shpalljen e kësaj ankese si të papranueshme. 

 

 

 

PËR KËTO ARSYE, 

 

Paneli, njëzëri,  

 

SHPALL ANKESËN SI TË PRANUESHME.  

 

 

 

 

 

 

 

Andrey ANTONOV        Marek NOWICKI 

Zyrtar ekzekutiv       Kryesues 


